
2014 вося урасьӧм тӧлысь 20 лунӧ 
1 статья. Пыртны «Коми Республикаса Юралысь чинӧ бӧрйысьӧмъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №, 109 ст.; 18 №, 370 ст.) татшӧм вежсьӧмъяс: 
1. 1 статьяса 1 юкӧнын «тайӧ Оланпасысь,» кывъяс бӧрын содтыны «Коми Республикаын бӧрйысьӧмъяс да референдумъяс йылысь» Коми Республикаса Оланпасысь,» кывъяс. 
2. 6 статьяӧ содтыны «, Коми Республикаын бӧрйысьӧмъяс да референдумъяс йылысь» Коми Республикаса Оланпасӧн» кывъяс.
3. 7 статьяын: 

1) 10 юкӧнса медводдза абзацын «велӧдан учреждениеясса» кывъяс вежны «велӧдан организацияяса» кывъясӧн; 

2) 14 юкӧнын:

а) медводдза да мӧд абзацын «велӧдан учреждениеясса» кывъяс лӧсялана лыдын вежны «велӧдан организацияясса» кывъясӧн лӧсялана лыдын;

б) содтыны татшӧм сюрӧса абзац:

«Ӧтуволанінлӧн ин серти (велӧдан организациялӧн ин серти) бӧрйысьысьяслӧн списокӧ бӧрйысьысьясӧс пыртӧм йылысь юӧрыс лӧсялана мутасса бӧрйысян комиссия пыр сетсьӧ участокса бӧрйысян комиссияӧ, кӧні тайӧ бӧрйысьысьсӧ пыртӧма оланін серти бӧрйысьысьяслӧн списокӧ (тайӧ бӧрйысьысьлӧн оланіныс кӧ меститчӧма Коми Республика мутасын). Участокса бӧрйысян комиссия бӧрйысьысьяс списоклӧн «Торъя пасъяс» графаын пасйӧ «Пыртӧма №-а бӧрйысян участокын бӧрйысьысьяслӧн списокӧ» бӧрйысян участоклысь номер индӧмӧн.».

4. 8 статьяса 2 юкӧнсӧ гижны тадзи: 

«2. Коми Республикаса бӧрйысян комиссиялӧн, мутасса да участокса бӧрйысян комиссиялӧн компетенцияыс, уджмогъясыс да уджалан пӧрадокыс, сы лыдын налӧн уджмогъяс лӧсьӧдан пӧрадокыс да кадколастыс, индысьӧны Федеральнӧй оланпасӧн, мукӧд федеральнӧй оланпасӧн, Коми Республикаса Оланподулӧн, тайӧ Оланпасӧн, «Коми Республикаын бӧрйысьӧмъяс да референдумъяс йылысь» Коми Республикаса Оланпасӧн, Коми Республикаса мукӧд оланпасӧн.». 
5. 16 статьяса 2 юкӧн гижны тадзи:

«2. Коми Республика мутасын пасйӧм кансяма ютыръяслӧн, налӧн дінму юкӧнъяслӧн списокыс, кодъяслӧн эм «Кансяма ютыръяс йылысь» Федеральнӧй оланпас, Федеральнӧй оланпас серти Коми Республикаса Юралысь чинӧ бӧрйӧмъясын бӧрйысян ӧтувъясӧн участвуйтӧм вылӧ инӧд, лӧсьӧдсьӧ, йӧзӧдсьӧ, инавсьӧ «Ӧтуввез» юӧртан да телекоммуникационнӧй везйын, а сідзжӧ ыстыссьӧ Коми Республикаса бӧрйысян комиссияӧ пӧрадокын да кадколастъяссӧ, мый индӧма Федеральнӧй оланпаслӧн 35 статьяса 9 пунктын.». 

6. 17 статьялӧн 2 юкӧнса 7 пунктын «помшуӧм, мый оформитӧма сёрнигижӧдӧн» кывъяс бӧрын содтыны «(кансяма ютырлӧн подувпуктас серти мукӧд документӧн)» кывъяс. 

7. 18 статьяын:

1) 1 юкӧнын: 

а) медводдза сёрникузяӧ содтыны «Коми Республикаын» кывъяс;

б) мӧд сёрникузяын «оз этшаджык» кывъяс киритны;

2) 2 юкӧнса мӧд сёрникузясӧ гижны тадзи: «Бӧрйӧм органъясса татшӧм депутатъяслӧн да (либӧ) муниципальнӧй юкӧнъясса юралысьяслӧн кырымпас лыдлы колӧ лоны Коми Республикаын муниципальнӧй районъяслӧн да кар кытшъяслӧн бӧрйӧм органъясса депутатъяслӧн ӧтувъя лыдысь, мый пасйӧма тайӧ муниципальнӧй районъяслӧн да кар кытшъяслӧн подувпуктасъясӧн Коми Республикаса Юралысь чинӧ бӧрйӧмъяс индӧм йылысь помшуӧм примитан лун вылӧ, да муниципальнӧй бӧрйысьӧмъяс вылын бӧрйӧм да Коми Республикаын муниципальнӧй районъяслӧн да кар кытшъяслӧн муниципальнӧй юкӧнса юралысьяслӧн индӧм помшуӧм примитан лун вылӧ уджалысь лыдысь 10 прӧчент.».
8. 19 статьяса 9 юкӧнын «аслас пасйысьӧм кежлӧ» кывъяс вежны «аслас пасйысьӧм вылӧ колана документъяс сетӧм кежлӧ» кывъясӧн. 

9. 20 статьяын:

1) 7 юкӧнса 2 пунктын «10 юкӧн» кывъяс бӧрын содтыны «да (либӧ) 11 юкӧн» кывъяс;

2) 10 юкӧнса мӧд сёрникузяын «3 да 4 пунктъяс» кывъяс вежны «3-8 пунктъяс» кывъясӧн. 

10. 24 статьяса 2 юкӧнын «велӧдан учреждениеысь» кывъяс вежны «велӧдан организацияысь» кывъясӧн. 

11. 29 статьялӧн 1 юкӧнса медводдза сёрникузяын «, тайӧ Оланпасӧн» кывъяс киритны. 

12. 40 статьяын:

1) 8 юкӧн гижны тадзи:

«8. Бюллетеньяс, открепительнӧй эскӧданпасъяс, торъя пасъяс (маркаяс), мыйӧн вӧдитчӧны Коми Республикаса Юралысь чинӧ бӧрйысьӧмъяс нуӧдігӧн, ньӧбӧ Коми Республикаса бӧрйысян комиссия либӧ сылӧн помшуӧм серти мутасса бӧрйысян комиссия. Татшӧм закупкаясыс збыльмӧдсьӧны «Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контракт тэчас йылысь» Федеральнӧй оланпас подув вылын дзик ӧти поставщикъяс (медалысьяс, збыльмӧдысьяс) дорын, мый урчитӧма Россия Федерацияса Веськӧдлан котырӧн Коми Республикаса Веськӧдлан котырлӧн вӧзйӧм серти вит вонас ӧтчыдысь оз гежӧдджыка.»;

2) 9 юкӧнын «Вузӧс вайӧм, уджъяс вӧчӧм, услугаяс сетӧм вылӧ заказъяс иналӧм» кывъяс вежны «Вузӧс, уджъяс либӧ услугаяс ньӧбӧм» кывъясӧн. 

13. 48 статьялӧн 4 юкӧнса медводдза сёрникузяын «гӧлӧсуйтӧм вылӧ стационарнӧй кудъяс» кывъяс бӧрын содтыны «, мый вӧчӧма югыд либӧ югыдкодь           материалысь технология оборудованиелӧн нормативъяс серти, мый вынсьӧдӧма Федеральнӧй оланпасын 21 статьялӧн 9 пунктса «б» пунктув серти Россия Федерацияса шӧр бӧрйысян комиссияӧн» кывъяс. 

14. 49 статьялӧн 16 юкӧнса коймӧд абзацсӧ гижны тадзи: 

«Вӧдитчытӧм открепительнӧй эскӧданпасъяс да косялана талонъяс бырӧдӧм йылысь юӧръяссӧ налысь лыд индӧмӧн, а сідзжӧ открепительнӧй эскӧданпасъяслӧн номеръясыс пасйысьӧны лӧсялана бӧрйысян комиссияӧн актӧ, мый лӧсьӧдӧма форма серти, мый вынсьӧдӧма Россия Федерацияса шӧр бӧрйысян комиссияӧн.».  

15. 54 статьяын:

1) 1 юкӧнса медводдза сёрникузяын «кодъясӧс» кыв бӧрын содтыны «кодъясӧс пыртӧма либӧ» кывъяс;  

2) 6 юкӧнса медводдза сёрникузяын «сы мында новлӧдлан куд, мыйта колӧ гӧлӧсуйтан жырйысь бокын гӧлӧсуйтӧм вылӧ» кывъяс вежны «сы мында новлӧдлан куд, мый вӧчӧма югыд либӧ югыдкодь материалысь технология оборудованиелӧн нормативъяс серти, мый вынсьӧдӧма Федеральнӧй оланпасын 21 статьялӧн 9 пунктса «б» пунктув серти Россия Федерацияса шӧр бӧрйысян комиссияӧн, мыйта колӧ гӧлӧсуйтан жырйысь бокын гӧлӧсуйтӧм вылӧ» кывъясӧн.
16. 61 статьяса 1 юкӧн гижны тадзи:

«1. Коми Республикаса бӧрйысян комиссия индӧ Коми Республикаса Юралысь чинӧ выль пӧв бӧрйысьӧмъяссӧ Федеральнӧй Оланпаслӧн 71 статьяса 5 пунктын  пасйӧм случайясын. Выль пӧв бӧрйысьӧмъяс индӧм йылысь помшуӧмсӧ колӧ официальнӧя йӧзӧдӧны сійӧс примитан лунсянь куим лун мысти оз сёрджык.». 

17. 63 статьясын 1 юкӧнлӧн медводдза абзацса мӧд сёрникузяын «либӧ документлысь копия, мый эскӧдӧ, мый извещение босьтан лунсянь 3 лунся кадколастӧ сыӧн вӧлі сетӧма татшӧм уджмогъясысь мездӧм йылысь шыӧдчӧм» кывъяс вежны «либӧ документъяслысь копияяс, мый эскӧдӧны индӧм уджмогъясысь мездӧм йылысь шыӧдчӧм урчитӧм кадколастӧ сетӧмсӧ» кывъясӧн.
18. «Коми Республикаса Юралысь чинӧ бӧрйысьӧмъяс йылысь» Коми Республикаса Оланпас дорӧ 1 содтӧдсӧ гижны тайӧ Оланпас дорӧ содтӧдын индӧм серти. 
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 

Коми Республикаса Юралысьлысь 

могъяс недыр олӧмӧ пӧртысь 





 В.М. Гайзер 

Сыктывкар 

2014 вося рака тӧлысь 4 лун 

4-РЗ №

«Коми Республикаса Юралысь чинӧ бӧрйысьӧмъяс йылысь» 

Коми Республикаса Оланпасӧ вежсьӧмъяс пыртӧм йылысь»

Коми Республикаса Оланпас дорӧ 

содтӧд 

«Коми Республикаса Юралысь чинӧ бӧрйысьӧмъяс йылысь» 

Коми Республикаса Оланпас доӧ 

1 содтӧд»

Коми Республикаса Юралысь чинö кандидат вöсна 

КЫРЫМАСЯН ЛИСТ

Ме, __________________________________________________, _____________,



         (ов, ним, вич)


                                       (чужан кадпас)
_______________________________________________________________________________

(мортлӧн статус: муниципальнӧй юкӧнса бӧрйӧм органлӧн депутат бӧрйӧм органлысь ним индӧмӧн, 
___________________________________________________________________________
муниципальнӧй юкӧнса юралысьлысь чин ним  индӧмӧн;
___________________________________________________________________________,
муниципальнӧй юкӧнлӧн ним, кӧні збыльмӧдӧны ассьыс уджмогъяссӧ муниципальнӧй юкӧнлӧн бӧрйӧм органса депутат либӧ муниципальнӧй бӧрйысьӧмъяс вылын бӧрйӧм муниципальнӧй юкӧнса юралысь)
бӧрйысян ӧтувӧн _____________________________________________ ___________________________________________________________________________
(бӧрйысян ӧтувлӧн ним)
Россия Федерацияса гражданинлысь Коми Республикаса Юралысь чинӧ кандидатӧс   ___________________________________________________________________________

_______________________________________________________________ вӧзйӧм вӧсна,
(ов, ним, вич)
______________________, коді уджалӧ _________________________________________ 
(чужан кадпас)
___________________________________________________________________________,
(шӧр уджалан либӧ служба места, уджалан чин (абу кӧ шӧр уджалан либӧ служба места — уджалан сикас))
коді олӧ  ___________________________________________________________________
(Россия Федерация субъектлӧн, районлӧн, карлӧн, мукӧд олан пунктлӧн ним,
___________________________________________________________________________.
кӧні меститчӧма кандидатлӧн оланін)
	Ов, ним, вич
	Кырымпас
	Кырымпас пуктан кадпас
	Кырымпас пуктан кад

	
	
	
	



Кырымпаслысь збыльлунсӧ эскӧдӧм йылысь нотариуслӧн  эскӧдысь  гижӧд. 
Пасйӧд. Сэк, кор Коми Республикаса Юралысь чинӧ кандидатлӧн (водзӧ — кандидатлӧн), кодлысь петкӧдласъясӧ индӧма Коми Республикаса Юралысь чинö кандидат вöсна кырымасян листын (водзӧ – кырымасян листын), эм вештытӧм либӧ бырӧдтӧм судимосьт, кырымасян листын кандидатлӧн ов, ним, вич бӧрын индӧны тайӧ кандидатлӧн судимосьт йылысь юӧръяссӧ.».
Матвеева Л. - 8496 пас. 

